ՀԻՄՆԱՎՈՐՈՒՄ
«Հայաստանի Հանրապետության կառավարության 2012 թվականի ապրիլի 19-ի N 476-Ն, մայիսի 3-ի N572-Ն և մայիսի 10-ի N 583-Ն  որոշումների մեջ փոփոխություններ կատարելու մասին» Հայաստանի Հանրապետության կառավարության որոշման ընդունման


Հայաստանի Հանրապետության կառավարության 2012 թվականի ապրիլի 19-ի «Հայաստանի Հանրապետության  Լոռու մարզի Դաշտադեմի գյուղական համայնքի ղեկավարի  լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու  մասին»  N 476-Ն, մայիսի 3-ի «Հայաստանի Հանրապետության  Արմավիրի մարզի Գրիբոյեդովի գյուղական համայնքի ղեկավարի  լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու  մասին» N572-Ն և մայիսի 10-ի «Հայաստանի  Հանրապետության  Արագածոտնի մարզի Վերին Սասնաշենի գյուղական  համայնքի  ղեկավարի  լիազորությունները վաղաժամկետ դադարեցնելու, համայնքի ղեկավարի արտահերթ ընտրություն   նշանակելու,  անցկացնելու  և ընտրության նախապատրաստման ու անցկացման  ծախսերը ֆինանսավորելու մասին» N 583-Ն որոշումներն ընդունվելու պահերին դեռևս հայտնի չէր, թե ՀՀ Ազգային Ժողովում քանի կուսակցություններ կունենան խմբակցություններ, ինչից կախված է, թե տեղամասային ընտրական հանձնաժողովները քանի անդամից բաղկացած կլինեն (ՀՀ ընտրական օրենսգրքի 42-րդ հոդվածի 2-րդ մաս): Ուստի, տեղամասային ընտրական հանձնաժողովների ծախսերը հաշվարկելիս նախատեսվել էր, որ հանձնաժողովները պետք է բաղկացած լինեն 5 անդամներից: 


Ս.թ. մայիսի 6-ին կայացած ՀՀ Ազգային Ժողովի ընտրությունների արդյունքում համամասնական ընտրակարգի համար մանդատները բաշխվեցին 5 կուսակցությունների և 1 կուսակցությունների դաշինքի միջև (հիմք՝ ՀՀ ԿԸՀ 2012 թվականի մայիսի 13-ի N265-Ա որոշում): Այդ հանգամանքով պայմանավորված, այսուհետև տեղամասային ընտրական հանձնաժողովները բաղկացած կլինեն 6 անդամից:

«Հայաստանի Հանրապետության կառավարության 2012 թվականի ապրիլի 19-ի N 476-Ն, մայիսի 3-ի N572-Ն և մայիսի 10-ի N 583-Ն  որոշումների մեջ փոփոխություններ կատարելու մասին» Հայաստանի Հանրապետության կառավարության որոշման ընդունումը պայմանավորված է այդ որոշումներում տեղամասային ընտրական հանձնաժողովների ծախսերի փոփոխման անհրաժեշտության հանգամանքով:
